
Jems

1T dere aseta, Kotord Tale Yesu Kerisotamoné
kuté diratere whj Jems-né dapo. Dig Kotoné
ama 12 fake so whjrapetei torokQ fardlo, kae
kae tiki daae mole so whj kuamo betdé mole no
nerapepaae kqleo fo i dere ape.

Sekei alané dagné tué tiki tiiro betere ala kqae
kololo sy sirapo

2 Yalo hosaa mole no nerape-6, mepaae kae
kae sekei alarape digpaae wapa, ita ¢ kaae kelaai
dapolé hajné sukutu betae. 3 Ti noatepae, ai wou
betere sekei alarapenéta, diaag Kotopaae tué tiki
tiro betepa kaae kololé sy ai sere ape. Ai sy
sere alanéta, diaaQ du betere wisi ala taaréni,
yotordti taw@pold fotokq buldtu beteretei, digné
ai tuére ape. 4 Ti atétu betere alanétei, diaaQ
hosaa tugmo wisi ala mulu, whj wisinaale beter-
até fole ala tuamé tikini, hale deté f6l6 kemene
fole kwiamo6 soké fopolo yae. Téturaalu, me
alakokélé yayani, mo turo sy yaalo ai ape. > Digkd
mepaae so whj detamo Kotoné ala eraairaalu fosé
fosoi kisipa tiki wisi yayatepa, ti mo tur6d métu
betere Kotopaae wosae. Atétepa, Kotoné wosolo
taaréni, 3 mo hamokore seké betereteiné dig
feamd mo melaalo ai ape. ¢ Téyaalotei, mepaae
whjné KotOpaae woseturaalutamo epaae i ala
eraalopé neyaalordpo yolo kisipa tamo muni, mo
apaaetoroti kisipa tiki tiro bitu wosae. Ti ateil
kaae kisipa tamo mutere so whjta, beséné wei

upaae soO fua, ipaae s6 wuatere kaaené Kkeler-
apo. 7 Atei kaae kisipa mutere whjné Talepaae
kematere gla mo betakokélé saalo nisi yagse. 8 Ti
ai sekéné ama kisipa tamo moleteiné, ama dere
alarape fea diriyolé bitu ini, hale tom6 dakerd
bitu dua dapo.

9 Qla qla meiyd6lé hale yoleale betere Keriso
nota, doasi doi mulapdlé hajturaalu bopé faketu
betae. 10 Ata atétu betaalotei, fea gla gla tare néli
whjta, doasi doi muni, séké dei beterapdl6 bopé
faketu betae. Ti noatepae, néli whiné ama dere
alata, kale hale y6 mole ne fua hapale dulukd
fu dere kaae yaalo ai ape. 11 Atétere kaae dirii
suka duraalu, suka supuné ere Qla soku botd yolé
dulukd durupuraalu, ama ere au kelené kelaalo
kokq yaletei dotua dap6. Atétere kaae, néli whjiné
ama du betere ala deté fu betepatei, alu deté fu
betaalo ape.

12Whj me de apaae doakale sekei ala wapatei,
haepaae derepéni, beléetoro tare whjta, Kotone
wisiré betereteiné hajné sukutu beterapo. Ti
noatepae, ai sekei alané kaae kelaai sy siré fu
beteré kemene folepaaekélé haepaae derepéni,
diriy6l6 daapa, ti atétere whj sururu yolé fu
folosord soko fole whiné topo tao su dere kaae,
mo ti betere bete saalo ai ape. Ti ai betere
beteta, Kotoné gpaae yaala soké fole so whimo
melaalopold, taketi ere glapd.

13 Me dowi ala yQpolé sy seremd me whjné
duraalu, ita epaae Kotonétei eratapd fo ekesé. Ti
noatepae, K6té a dowi ala y¢pold, me alané sy
seni y6o, amakélé me whj dowi ala yQpolé sy

s6o0, dumipd. 14 Tétumitei, hupu dgpolé he tendld
ama ekeleydl6 nokole gla he dolomd muldtu dere
kaae, dg so whj dokq feané hosaa tuamo mutere
kisipanétei dowi ala yaai ekeleydlo, au nuku
beterapd. 15 Atérd au nélé kisipa sere alané
sorape naale derotu dere kaae dowi ala kaarat-
apo. Atéro naale yo6lo ylumétepa ditu dere kaae,
ti kale dowi ala fopardlo hakeamé depa kilitua
dapo. Atéro kale naale doaydlo mo doasi whj bitu
dere kaaeta, dowi ala faketuraalu sukutere ala
kaaratapo.

16 Yalo hosaa mole ne norape-6, mené kapala
fonétei dig dilikagséré yae. 17 Dané Aya a 6
hepen bemo ere de wisinaale tugmo bituraalu,
da i haemo betere so whjipaae wisi alaré wisi
olatamo betere dokq fea mo turé motua dapd. Ai
sekéné ama dere alata, whj sukamé daatepa aso
haleketu, folotu dere kaae dumipo. Betere dokgQ
fea ama erotu betere alata, mo betg kaae alatoroti
erd tarap6. 18 Dané kale mo fo wisi woseté fu
betereteiné, ama naale senaale beteraai dapo6lo,
amatei da soro beteralepd. Taketi Talené ama
kaardl6 muld betere gla fea yo mupatei, data
folosord doasi topo gla betergpolopo yalo kisipa
mutu, deyolo beteralepd. Atéreteiné data mo ama
so whjtoro beterapo.

Dere fo wosolo taaréni, sya fae

19 Yalo hosaa mole no nerape-d, i dere fo mo
wisiydl6 wosolé tué muae. Dia feané kale fo
wisi woseturaalu, deka ini, keteke budlé mo
wisiy6l6 wosae. Mepaae fo yaairaalu, hapale
hqko ini, mo dua tué tekeyol6 yéo, me whjné ya

fopaae bugpdlo sesemeratere fo depakélé, kisipa
tekey6lo me gla meip6lé mo dua betoo, yae. 20 Ti
noatepae, mo whjné atérd fopaae butere alané
Koétoné ama mo donoi naale senaale beteranée
yo6l6 mole kisipa eranénipo. 21 Térapa, Kotoné
keletdmd mo kelaalo sonaalei dowi alard i hae
kwiamo6 mole kae kae dowi alatamo momé kae
ini, mo ti taarolo kisipa keterae. Atéturaalu

Kotoné fota, da aluyagsoré tao saaire fopa, gla
wae hae wisimo bitu dere kaae, naao tiki tugpaae
derepgpold mo keteke budlo sae.

22 Kale fo hale woséliné maaté wos6lo
taalatepa, ti naaotei kapala ya ai dilikitu betere
ape. Al ala ini, ama ygpaae erae du betere
fotéréti mo erd tawae. 23 Mepaae whj dené
Kotoné fo wosota deretei, ama yae dere ala
mopold erénitepata, ti etei ala dere kaaep6. Whj
betané ama kelepaa klas-mo fopeydlo, a faaire
tikipaae fulap6. 24 Atérd furaalu, ama kelepaa
etei daapa kelalepdld kisipa yo tani, mo hapale
téti keterdtua dapo. 25 Téretei, Kotoné ama tukolo
muld betere fo dokonaleteiné so whj dokdlo
moletei hale fQpol6 erdtu beterapd. Mepaae whj
dené ai fo wosold kisipa keteréni kutirimé mulolé
eraté fu betepa, ti até dere whjné ama du betere
ala tugmo Kotoné g wisiraalopo.

26 Téretei, mepaae whj denétamo g Kéténé ala
erotu betere whjpo du bitutei, ama dere fo fea
wisiyolo tué tekeyold ini, dowi fotamo dekaa-
porolo du betepa, ti ama ai dere fonétei g dilikglo,
Kotoné ala erdtu betereteikélé mo hale gla kaae
aleratapd. 27 Dané Aya K6toné keletdmo so whjné
Talené ala erdturaalu, kae kae alatamo hosekéni,



Jems 2:1 \Y Jems 2:6

mo donoi alata, i ape. Bokonaale naale senaalero
wulia sorapetamo seke yaQsoro tao soo, depa, ti
Kotoné ama mo donorapdlé kisipa muaalopd.

2

Doi mole whj wisiyolo dape suraalu, doi munire
S0 Whj sisOpaae eraqse ere fo

1Yalo no nerape-6, da teterdld kaae tare Tale
Yesu Kerisota, Kotoné ama kae ere de wisi naale
a tugmo faanapo. Atéro betepa da gpaae tué tiki
tir6l6 betere so whiné, mepaae doasi doi mole
whijrape dape suraalu, mepaae sokotei betere
so whjrape wisiy6ld dape sinitere ala yagse.
24 Atéturaalu, dia betgpaae touratere sukamé
kold kapané aleyale bi naasemoé buldlo kutikélé
kelaalo kokqi derolé wale whj wisiyolé dape soro
ni fake wisimo6 beterdo, dowi dergakele kuti
derdl6o wale yoleale whimo tum¢ daayae 6 e
betere ag keya tomo hqko betae ydo, dere-a dia
Talere kaae kele fosoru, tale du bitute? DiaagQ
atétere alanétei dowi kisipa mutu me whj sé
deratere whj sy ai betere ape.

> Yalo hosaa mole no nerape-6, i dere fo
mo wisiyolé wosae. I haemd bet6 mole so
whjrapené duraalu, ai whjrapeta, me qlakélé
meiy6l6 mo yoleale y6lo beterapé dua dapd.
Tépatei, ai whj kisipa tiki tiratere ala mo turo
yopolo Kotoné amatei soroko su yolo kae beter6
beterapd. Atéru, Kétdpaae yaala s6kd fu betere so
whjrapené ti K6toné teterold betere ala sQpolép6
y6l6 mulé betere fo dokonoturaalu, take atimané
mo saalopd. 6 Tépatei, diaaqQ yale alané atima

yoleale y6l6 betere whjrape hale serdlé sé ai
derale ape. Kale doasi moni tare néli whjrapené
noa alamaaté digpaae erotua déro, diaagtei tué
tekeyae. Dig dilikQlo diaagQ tare Qla sua yoo,
diatamo fo tok¢tamo yolé s6 derdtua yéo dere-a,
némaaté dua de?

7 Ai whjrapeta, diaaQ tikimo6 muld betere Talené

doi wisinaale dordtu betere ape.

8 Da teterol6 kaae tare Tale doasi whjné
asemo yae yolé mulé betere fo wisinaale i ape.
Naaotei ya yaala s6ko fu dere kaae, mepaae so
whijpaaekélé atérd yaala soko fu betae. Atétu
betepata, ti mo wisi ala ai du betere ape. 9 Tétu
bitutei, me whjmo wisiy6lé dape sord wisi ala
erdo, me whjmo wisiy6lo dape sini y6o depata,
ti kale y6l6 muld betere fo tukdlé dowi ala ai dere
ape. Atéturaalu, ai kale y6l6 mul6 betere fonétei
ya soO derd beterapd. 10 Ti noatepae, Kéténé yae
y6l6 muld betere fo fea mo wisiyoléd sya fol6
erdtu bitutei, beta alaké haséké félé depata, ti
Kotoné yae yolé mulé betere forape turd ai tikire
ape. 11 Ti noatepae, fo y6l6 muléturaalu, so Qlémi
nagse dere sekénétei whj dagse fokélé tukold
mulé beterapd. Mepaae whiné so glémi nokole
ala ini, whj dele alamaaté depa, ti ai whjta kale
y6l6 muld betere fo tikitu betere whj ai betere
ape.
12 Mepaae whjnétamo i yae y6l6 tukélé muld
betere fo sya folo erdtu betepa, ti ai whi me
dowi alané so6 deréni, wisi kisipa beta mudl6 hale
fopold eraalo ai ape. Atéro hale fQpold eratere
alané take waaire sukamoé doasiné yolo muld
betere fo kolosu dané du betale alaré du betale

fotamo koldsu yol6 taleyaalop6. Téyaalopa, diaag
dere ford du betere alatamo hotowayolé kaae
taru, kisipa tekeydlo du betae. 13 Ti noa yaQsoro
meip6. Mepaae whiné me whj kqletere alakélé
ini, dupumaaté saalopé du betepa, take doa
Talené taletere sukamo gpaae kqletere alakélé
ini, ama yale dowi alamo6 kwia tokQ moétu mo
donotdrd melaalo ai ape. Téyaalotei, mepaae whj
dené me whj kqlené sukuturaalu me gla meip6l6
taalatepata, ti ama yale dowi alamo dupu melaai
yaletei, teterold aluraalo ai ape.

Tué tiki tiratere ala sya folo mo erae

14 Yalo norape-6, whj betané duraalutamo ata
wisi alako initepa, ti ama ai du betere ala wisir-
apold tué mute? Atei kaae tué tiki tiratere alané
a aluyagQsordé sumo tao senénipd. 15-16 Motamo
mepaae no 0 nené ama deraaire kutir6 naaire
olatamo meipa Kilirutei, digké betag whiné gpaae
duraalu, “Ya mo wisiyolé f6lo gla ndld, noke
fitukélé wisiyold fiyae,” fo dutei, ama yayare
Qlarape tao sOré meneénitepata, ti naao ai dere
ala fea wisirapolé kisipa mute? 17 Atérapa, naao
mo dere alakélé tué tiki tiratere alatamo syrgpdlo
ti ai tué tiki tird betere ala sukolé mo hale Qla
kaaené kelerapo.

18 Térapa, whj mené etei kaae fo yaalo ai ape.
“Naao du ya Kotopaae tué tiki tir6 beterapo fota
ai dapa, yalokélé wisi ala erdtu beteretei kaae
kelaai damo i ala yaalopd. Wisi ala mekokélé
initutei, naao tué tiki tiré betere ala kelaalopa,

epaae y0 alae. Yalokélé Kotopaae tué tiki tiratere
ala naao kelaasepodlo, wisi ala erdturaalu yapaae
y6 melaalopd,” fo enérapd. 19 Mo beta Kototoroti
apo. Kale dowi keperapenékélé Kété mo beter-
apo kisipa muturaalu, wiy6lé diri furu furu ai du
betere ape.

20 Kisipa tiki okoko y6l6 betere whjrape-6, di-
aaQ me wisi alako inituraalutei tué tiki tiratere
alamaaté epata, bete muni mo hale gla kaaené
kelepa diriy6lé tué mugpold, yalo me noa alako
y6 melaaloé? 21 Dané noutere Abraham-né yale
ala tué muae. Ama naale Aisak Talepaae hale
melaairaalu, Kotopaae hale matere gla sukylaa
dalaai aley6lé muld betere kane fake tomo bel-
eralepd. Atépa Kotoné kolold, “Ata, mo donoi
whjpd,” erapd. 22 Ti ama kisipa tiki tirél6 betere
alar6 du betale alatamo tourodturaalu yale ala
kololo kisipa muae. Ama yale alanétei Kotopaae
tué tiki tirale ala mo turé eralepo. 23 Até yaleteita,
asemo yolo mulé betere fo mo dokondturaalu
erapd. Abraham-né Kotoné dere fo wosold tué
tiki tiré betepa, Kotoné kold6lé i whjta, mo donoi
whijpd, fo y6l6 mulalepd. A atérd betere ala
kilituraalu, i whjta Kotoné mo ama hosaa mole
fulumu whj ai betere ape dua yalep6. 24 Ti ai yale
ala tué¢ muae. Kotoné mepaae whjné tué tiki tird
betere alamaaté kol6ld, i whjta mo donoyolé fole
whjp6 fo dumi, kale whjné dere alakélé kolold i
whjta, mo donoydl6 fole whjpé du beterapd.

25 Até yale kaae, kale n6épu nuku betale so
Rahab-né kale boe sa fele whjrape ama bepaae

dape sor¢ fir6lo, ai kale be hulua whjné atima
dagsord kae tyrd fopolé doteyale ala Kotoné
kol6l6 i sota, mo donoy6lé fole sopd yolé mu-
lalep6. 26 Atérené sukune whj tuamo kepe bete
bitinire kaae, Kétépaae kisipa tiki tir6lé bitutei,
wisi ala initepa, ti ai kale sukune whj aqrapo.

3

Hape mo hotowardo teterolo kaae tawae

1 Yalo norape-6, digkd me whj Kotoné fo yé
matere ala wisiy6lé kisipa inirutei, da fea fo
y6 matere whjpélé hale hgko y6 métu betagse.
Ti noatepae, Talené fo yo matere whjrape data,
mepaae fo hasoko 616 yé meldtu beteremd, nalo
ama taleturaalu mo doa kwia melaairetei diaaq ai
kisipare ape. 2 Da fea kae kae hasoké fole alané
dée nalatua dap6. Me whjné ama dere forape
hasoko 616 dée nanénitepa, ti @ me alakélé ini, mo
whj wisinaale bitu, ama betere bete turé amatei
wisiyolo kaae tanérapo.

3 Atéruraalu, kale hos hupu da whjné faai kisipa
mutere tikipaae fQpolé hos hupuné ama hape
teteraaire dirii gla kQl6mdé hamundétua dapo. Ai
hamunale glanétei, whiné kisipa mutere tikipaae
fopodlo, ama tiki turé donordtua dapd. 4 Meta i
ape. Kale mo doakale wei kelamé kotere doasi
nuku tué muae. Ti ai nukuta doasi gla mudo,
ama fole alakélé besé tiki fotokgnétei faléo de-
patei, kale nuku s6 kotere whjné ama faai fole
tikipaae fgpdlo, mo sawatamo néli fetetepa kutua
dapd. 5 Atéru ere kaae, whjné tiki tugmo daale
hapeta sawatamo qQlatei, bopé fake duraalu eta

doasi Qlapo dua dapo. Mo sawatamo si kelenétei
kaardlo doakale si fakeyolé dukuraalu, gla gla
fea kul6 dokoletei tué muae. 6 Atétere kaae, da
whj tiki tuamo kae kae glarape daaletei dané
hape betata, mo si kaaetordti dukuraalu, kae kae
dowi ala kaarotu betere glapd. Kale wuliné api
fulukdé furaalu, naaitere mi dorotu dere kaae,
hapenétei dané tiki turo dordtua dapd. Kale sawa
si kelenétei fakeydlé doasi si duku dere kaae,
hapené whjné betere bete tur6 dorotu beterapo.
Ai hapemo dokole si-a momo deyaleé? Mo apaae
derepale dolomo d6 tare dowi simo ai deyale ape.

7 Fea kae kae beté mole na, hupu, wuli, kou, 6
ba, doa wei kela tuamé beté mole qlakélé feata,
whjné whaay6lo bérdtua yéo, mié i alimdkélé
whaayo6ldé bérdo du beterapd. 8 Téteretei, hape
betata whjné dere fo wos6l6 agmo betergpolo
mené béranénipd. Ti hapeta, dowi ala yaai
keteke bulu, whj ddl6 sukunatere herei kaae
buolé faanuraalu, ama yaaitere ala taaréni hale
yotoro tarapo.

9Ti dané kqQldmo s6ko wale fonétei, da teterdlo
kaae tare Talero Alimatamoné doi hale soro
horétu bitutei, K6toné ama aso syrolo aleyale so
whjkélé foné s6 derdlo dorétu beterapd. 10 Beta
kqlomotei Talené doi sord horatere fo y6o, whj
fale yo6l6 doi doratere fo y6o, ai du betere ape.
Yalo norapé-0, aita mo enei ala meitei, diaaq ai
du beterapa taalae. 11 Beta wei amalemotei, wisi
weird dowi atuky weitamo wale? 12 Yalo norape-
0, nose tikimo Olip du ¢ kae ni du oleyaaloé?
Wain képimo nose du oletua de? Meipo. Dowi

atukytamo wale wei amalemé wisi wei sokd
WOmipO.

Haemo mole foso fosoi kisiparo Tale betemo
wale foso fosoi kisipatamo

13 Digkd mé whj Kotoné bete mole fo mo
wisiy6l6 tu¢ muluraalu, ama kisipa mole ala eraai
foso fosdere? Atéro mole kisipa wisi, so whj
feané kolgpol6 wisi alarape hakeamo erdtu betae.
Téturaalu, Ko6toné tué wisi tuamé kaarolo soko
wale mo dua hemée deyolé bitu du betere wisi
alané ai fos6 fosore ala hgkearatapd. 14 Tépatei,
diaaqQ hosaa tuagmo dei kisipa muol¢ alale suraalu,
ekélé uwhj kaae doasi betaai dapo kisipa mutepa,
ai wisi ala nisiy6l6 bopé fake yagse. Atétu
betereteiné kale mo bete mole fo kapala nisiyo6lo
faletu beterapd. 15 Atei kaae foso fosoi kisipa
mutereteita, 6 hepen bemd kaayo6lé dorowdmitei,
i1 haemo betere dowi keperapené mulatere kisipa
ai ape. Ti ai kisipata, Dei Kepe Wisiné kaaréni,
i haemé mo whjné kaaratere kisipapo. 16 Ti
noatepae, etoro doasi topo whj betaaitapéld, ama
yaaitere alamaaté kisipa mudlé alale su betere
tuagmo hale hgko alarape duraalu, kae kae dowi
alarape soké wapa kelaalo ai ape.

17Téretei, hepen bemo kaay6lé dorowou betere
foso fosoi kisipa tikiné dere alata etéropd. Me
kisipatamo hosekéni mo beta alatoréti yo tare
alata, mo folosorod bete mole ala ai ape. Ai alané
sisOpaae fopaae fokélé ini, mo dua betere ala yoo,
mepaae whjné tué¢ tiki seke yaQsoro tué tekeyold
dua du betere ala yoo, doasiné dere fo wosold
agmo sukqgld dua betere ala yoo, kglené sukglo



Jems 3:18 xii Jems 4:4

wisi alamaaté eratere ala ydo, mepaae doa doi
mole whjrapepaae eratere ala kaae, hqoko sokd
dei beto mole so whjpaaekélé beta alatoroti erdo
dere alata, me kapala fotamo dekaapordld ini,
mo fotéroti buluraalu dua dapo6. 18 Hgle sere
ala taardlo, mo dua betaalopé yolé hqle filitere
whjrapeta, hosaa muni deél6 mo dua betere ala
tuamo bitu, kutomé gla wae wisi bilitu dere kaae
du beterapo. Atéro gla ylumétepa su dere kaae,
so whj feané me alakélé muni, mo donoi alatord
yaalo ai ape.

4

Kotoné teterolo kaae tare agmo dua betae

1 Dig tuamo fopaae buturaalu, hgle sere alaré
huri dere alatamo-a, noa betené kaardtu betere?
Aita hale kaani, kae kae alaké enée yol6 ekele du
betere alanétei diaaq tué tiki tuamo bde doldtu
betepa, hgle sere alard huri dere alatamo ai du
betere ape. 2 DiaaQ mepaae Qlako senée yolo
kisipa mutu betepatei sini yoo, diané au nél6 whj
du bitutei diaag kisipané senée dere gla mo sini
y0o0, dia huri yo6l6 fopaae buturaalu hgle su betdo,
du beterapo. Diaaq kisipa mutere gla saaitapold
KotOpaae wosenitereteiné ai senée dere gla sum-
ip6. 3 Diaaq Kotopaae me Qlakd glae yolé wosetu
betepatei, ai 9la sumipd. Tinoatepae, digné ekele
yolo senée du betere gla saairaalu gpaae wosetu
betepa ama matepa s6rémo, diaaq ekelere ala
yaai mole kisipa ama kilitu mdtumipo.

4 Dig i haemo kae kae du betere alatamo népu
nuku betere so whjrape-6, i haemo6 du betere

alatamo fulumu du betere betené Koté horold
bde du beteretei diaaq kisipanié? Mepaae whj de
1 haemo6 mole alatamo fulumu kisipa mutupa, ti
Kotoné bde whj ai alée fole ape. 5 K6toné asemd
y6l6 mulé betere fo i ape. Da tuamo betere Dei
Kepe Wisiné da Kotoné ama dokore sopa, whj
me kaetamo fulumu ini, agtamotéré fulumu yolé
betergpolé doasi keteke butu beterapo, ere fo-a
bete munipa hale aseyaleé? 6 Téretei, Talené da
ama hale hamokordlé tao su betere tomé belerdlé
miokélé hale tao suatérd yoé tarapd. Atétere
betené i fo aseyolé muld beterapé.

“Bopé fake du betere so whj atima yaai dere
ala yaQsoré Kotoné sesé yoo, haemo
sO0kd deyold betere so whj ti ama hale
hamokorol¢ tao séo, du beterapd,” erapo.

7Kotoné ama digpaae eraai kisipa mutere ala
ergpolo, ama teterold betere agmo sukgléo mo dua
betae. Dowi ala yQpolo dée nalatere topo daale
kepené dig dée nQpolo sy sere ala ai du beterapa,
sesétu betae. Atétepata, ti dig taarolé g botokd
faalo ai ape. 8 Atérd dia Kotd betere felekepaae
biti wapa, ti gkélé dia betere felekepaae wolo
betaalop6. Dig dowi ala du betere so whj-0,
diaaq bolure naase wisiydl6 fukutu betae. Tué tiki
dekaaporolé betd mole so whj-0, digné mutere
dowi kisipa taardlo, wisi kisipa beta diaag hosaa
tuamoé mudlé betd muae. 9 Atérd, diaag du betere
dowi alamé kisipa mutu, dekené suk@glé mold
y06l6 wole du betae. Dia hekeseturaalu dg nokole
ala taardlo, fomaake kisipa mutu dekené sukutu
mold du betae. 10 Atéturaalu, Talené keletomo

diaagtei mo dua s6ko deyold betepa, ti amatei dia
soro horaalo ai ape.

11 Norape-6 diasisitei eratere fo yagse. Whj
me _denétamo ama no sO deratere fo 0 eratere
fo depata, ti Kotoné yae yolo tukdléo muld betere
fotei, faleturaalu taleydlo s6 deratapd. Ti diaagQ
atéro kale tukolo mulo betere fo taletu betepata,
ti atétere sukamo dig ai fo agmo sukglo bitini, ai
fotei teterdl6 taleydlo s6 derdtu beterapd. 121 ala
yae u ala yagse yol6 tukdlé6 muld betere fo bete
Tale mo betatoroti bituraalu, so whj feané yale
ala fea amatei taleydl6 kwia melaalo ai ape. Ai
sekéné amatei so whj aluyaQsoro tao sere ala yodo,
mo ti doratere alakélé eréo enérapd. Téyaalopa,
naao be whj so whj taley6lo sé derotu betere fo-
a, ya Tale kaae bituraalu du bitu de?

Bopé faketuraalu, nalopaae i ala yaalopdlo foné
hqle hqgko yagse
13 Térapa, i dere fo mo wisiy6l6 wosae. Dia
mepaae whjrapené etei kaae fo dua dapd. Mid
0 dé da me doasi be huluapaae f6lé bituraalu,
moni saai kae kae kutorape ditu betepa, ba fo beta
kemeraalop6 dua dap6. 14 Ti diaaqQ do yaaire ala
tué inirutei du beterap6. Diané betere beteta,
noa ala kaaené kelere? Hjka epo mupa suka séké
huturaalu, epo hapale turukd falétu dere kaae,
diané betere betekélé ai ala erapé. 15Ti ai yaalopd
dere fo taardlo, i fo depa wisirapd. Talené ama
kisipa mole alapata, ti dg bitiré furaalu, ai ala mo
yaalo ai ape. 16 Ti diaaq atei ala yaalop6 du betere
fota, dig bopé fake duraalu dapd. Atéré du betere
fo feata, ti dowi alapd. 17 Térapa, mepaae whjné

eranére wisi ala mupatei erénitepa, ti aita dowi
ala ai ape.

S

Néli whiné mepaae yolealere whjrape sekei ala
eragse ere fo

1 Atérapa, dig doasi wisi wisi gla tare néli so
whjrape-0, diaaqQ i dere fo wosae. Digpaae waaire
sekei alamo kisipa muturaalu, wole y6l6 mold
du betae. 2 Digné tare wisi wisi néli glarape fea
kelaa yold, kutikélé ero siné turukdld mo ti ai
dord betere ape. 3 Digné tare, kold kaparé silpa
kapatamokélé hoti dakdlo ai do yale ape. Take
taletere sukamo kale hotinétei dig s6 deréturaalu,
diaaqQ tiki mi mo siné kaae dukulé fu beterd
kemeraalopd. Até yaaireteita, diaaQ wisi wisi néli
olarape ukusituraalu, betapaae y6l6 muté hutu
betaleteinép0d. Atéyaaire be de tedpatei, mio kaae
sord seke ai su betere ape. 4 DiaaqQ kutérapemd
y6 mole gla ylumétepa siré kotere whjrapené
saaire moni tur6 meni, mepaae kwia diaaqQ ke-
mei dekée sale moninétei dig s6 deréturaalu, fo
fake yol6 ai du beterapa wosae! Ai kutémé
ola siré kotere whjrape atimané dupu synipolé
dere fo Talené ama mo wosetu beterapd. > Dia
1 haemo bitiré wale sukamd wisi wisi Qlarape
digmaaté ekeleydlo nukulé ai fu betale ape. Até
deté fu betaleteiné, daaire hupu whaaturaalu,
seraaygpolo gla wisiyolé motu dere kaae, diaaQ
du betale alanétei diaaq tiki ai botokorotu betale
ape. 6 Atéturaalu, dig néli whirapené me dowi

ala inire whjrapetei, diaaQ s6 derdl6 du betalepd.
Diaaq atétepa, atima sesé yaairekélé mo synipd.

Sekei ala eratepa haepaae derepéni, hqle belée
tawae
7 Yalo norape-6, Tale waaire be de tedpa,

mo_ dua bitu kaae taté fu betae. Kuto ditere
whjné kutémé gla wae biliy6lé sukaré halitamo

wQpol6 kaae taruraalu, ama ke kutomo gla wisi
saai kisipa mutu, kaae tawolo betere ala kisipa
muae. 8 Atétu dere kaae, Tale mo felekemé
waalopa, digkélé mo hotowayolé kaae taruraalu
diriy6l6 betae. 9 Norape-0, diaag mepaaené dere
fo wosetere hgturaalu, no hamoma doko doko
yagse. Diaagtamo ai ala depa, ti fo tokgtamo yolo
digkélé so deraalo ai ape. Atéro tale dere seké, ti
mo felekemo s6ko waai ty serekemo ai daale ape.

10 Norape-0, take betale K6toné kqlé whjrapené
Talené fo erdtu beteremd doasi seke wapa me
ola meipdlo beleté fu bitipakalep6. Atérapa mid
digpaaekélé sekei ala wapa, atimané yale ala
kaaetoro sya f6lo6 yae. 11 Take betale whjrapepaae
sekei ala wou betepa, faleydlo bitu Kotoné erae
dere ala yo taté fu betale whjrape atimané yale
ala kisipa mutu, dg mi6é betere so whiné atima

doi hale soré horoturaalu, Talené tao s6ré wisird
betere whjrapep6 du beterapdé. Kale whj Job-

paae kae kae sekei ala wapatei, faleyo6lé bitiré
f6l6 nalo kemene folepaae Talené apaae erale
ala diaaqQ ai kisipa ere ape. Tale gta, kqQlené
sukuturaalu, dg so whj tao sere ala mo turd
faanapo.

12 Norape-0, 6 hepen bemd betere Talené doi
y6l6 6 1 haemo ere ala doi y6l6 6 mepaae gla

olarape doi yol6 digné dere fo dirir6turaalu malo
momoko yagse. Digné motoro yaaitepata, ti épd,
yaalopd fotordti yae. Motamo meipé duraalu,
ti mo meipdtérd yae. Ténitamo, naao yale fo
fotokqQrdturaalu, kae kae fotamo dekaaporold de-
pata, ti ai yale fomd Kotoné ya sé deraalopo.

Tue tiki tirolo dere moma

13 Digké mepaae whj detamo me sekei alané sé
deraai depata, ti ai whjné Talepaae moma ygpolé
yae. Mepaae whj detamo hajné sukutu betepata,
ti ai whijné Talené doi hale s6rd horatere wole
forape du betergpdlé yae. 14 Digkd mepaae
whjtamo hepo daae mupa, ti amatei kale Keriso
so whj teterdld kaae tanQpold séré betero betere
whjrapepaae momarale wQpolé yae. Atima walo
a boperdld daalu, ama tikimé Talené doimé wel
wei dil6lo moma ergpdld yae. 15Tiatima Talepaae
tué tiki tird bitu momatepa, ai whiné hepo mo
wisi yaalopd. Atéturaalu Talené g kepaaraalopo.
Ai whinétamo me dowi alako ipata, Talené ama
yale dowi ala kwia me gla meip6lo hale kemer-
aalop6. 16 Atérapa, diaaQ hepo bete wisirgpold,
digné du betere dowi ala diasisitei u yo motu iyo
motu yolo, momatere alakélé u erale i erale du
betae. Mo donoi alamaaté du betere whjné dere
momata, fotokq boleteiné hasdékd feni, dokonétu
mo eraalo ai ape.

17Ti Iaija gkélé da kaae mo whj bitutei, atima
betere haepaae hali wagsdérd keteke budlé mo-
matord yo tawalepd. Atétu betaleteiné, ba fo
sore kemeyo6l6 doy ba fo tuamo halikélé ani, hale
bitiré fipa kalepd. 18 Atéro bitiré f6l16, momodmo

hali wgpdl6 momayalemo, hepen bemo betere
Kotoné hali momo anolé, atima betere haemo ere
ola gla sokipakalepod.

19-20 Yalo norape-0, digk6 whj beta kale mo fo
wisi taardlo kgpaae fupa, mené 3 momo dapeso
wapa i dere fo kisipa muae.

Mepaae whjné atétere whjpaae no-o, yata kg
typaae ai fulapa, ty wisi i mole ape yolé yo
matepata, ti atétere whjiné ama noma dowi alané
mo ti alutere tikipaae faQsoro tao s6o, mo dekéro
y0 tare dowi alakélé mo ti alurdo, yaalo ai ape.

